
prentsa-oharra
ARKABIAk ‘Beat bat’ abiarazi du. Musika urbanoa lantzeko laborategia da, gazteentzat, eta amaieran abesti original bat grabatuko dute   
• 15 eta 19 urte bitarteko gazteentzat prestatu da eta musika urbanoaren hainbat estilo jorratuko ditu, hala nola trap, drill, R&B, dancehall eta soul estiloak 
• Tailerra egiteko zain, ARKABIAk ‘La música urbana como medio de resignificación de procesos migratorios en la juventud’ hitzaldia eskainiko du gaur arratsaldean, baita ‘El día que salí de casa’ musikala ere     

Vitoria-Gasteiz, 2026ko ekainak 5.- ARKABIAk ‘Beat bat’ aurkeztu du gaur, musika urbanoa lantzeko laborategia, kultura eta prestakuntza ziklo berria da, eta musika izango da adierazpenerako, gizarteratzeko eta eraldaketa pertsonalerako erabiliko duen tresna. Beat Baten lehenengo edizioa uztailaren 4an izango da, 10:00etatik 14:00etara, 15 eta 19 urte bitarteko nerabe eta gazteentzako doako musika urbanoa lantzeko tailer baten eskutik. Garaje Elkarteak emango du. Jatorria Madrilen du elkarte horrek eta ospe handia estatu mailan. Musika hezkuntza ez-formalaren bidez, eraldaketa soziala du helburu. Gainera, artea eta musika aldaketarako motore dituzten ekoizpenak sustatzen dituen zigilu musikal alternatiboa da. Tailerrak 15 plaza izango ditu gehienez, eta doan erreserbatu behar da lekua www.arkabia.eus webgunean. 
Beat Baten lehenengo edizioa gaur goizean aurkeztu dute Arantxa Ibañez de Opacuak, Vital Fundazioko zuzendariak, eta Javier Taboadak, Garaje Elkarteko arduradunak, Garajek emandako tailerretako batean parte hartu zuten lau gaztek lagunduta: Moussa Diakite, Miguel Ángel Corrales, Ana Sofía Buc Calderon eta Ana Belén Merino Gómez.  
Laborategi horrek musika urbanoak jorratzen dituen gaiekin zuzenean lotutako kontzeptuak landuko ditu, hala nola justizia soziala, kulturartekotasuna nahiz genero ikuspegia duen herri kultura. 
Ikuspegi batez ere praktikoa izango du tailerrak eta musika urbanoaren hainbat estilo landuko ditu, hala nola trap, drill, R&B, dancehall nahiz soul estiloak, parte hartzaileen sormena, adierazteko gaitasuna eta trebetasun artistikoak indartzea helburu.
Jardueran, abestiak idaztearekin eta konposatzearekin lotutako edukiak landuko dira, baita erritmoari, melodiari eta harmoniari buruzko oinarrizko nozioak, ahots-baliabideak eta musika-ekoizpenaren haztapenak ere, beat, loop eta sampler-en bidez. Tailerraren bigarren zatian, jatorrizko musika-pieza bat konposatu eta grabatuko da. Sormen eta gizarte esperientzia hau gidatzeko ardura izango duten musikari profesionalekin elkarlanean grabatuko den musika sorkuntza eta ekoizpen kolektiboa.
Esperientziari amaiera emateko, parte-hartzaileek jardunaldian sortutako abesti bat aurkeztuko dute jendaurrean. 
Hitzaldia eta ikuskizun musikala  
Musika urbanoari eskainitako arratsaldea biziko da gaur ARKABIAk, Garaje Elkarteak ekarriko duen ‘La música urbana como medio de resignificación de procesos migratorios en la juventud’ hitzaldiaren eskutik. Zaurgarritasun sozialeko egoeran bizi diren gazte migratzaileekin musika proiektuak garatzen hogei urte luzeko ibilbidearen berri emango du jarduera horrek.
Ondoren, 19:15ean, ‘El día que salí de casa’ musikala antzeztuko da, aukera berrien bila bidaiari ekin dioten lau gazteren migrazio-esperientzia kontatzen duen ekoizpena.
Garajeko lau gazteak dira antzezlan musikal horren protagonistak, eta lau bakarrizketa narratibo eta zuzeneko bost interpretazio musikal uztartuko ditu, gainditze, erresilientzia eta itxaropen istorioak hurbiltzeko jendeari. 

